
LalitAsahasranAmastotram from Naradapurana

ಶ್ರೀಲಲಿತಾಸಹಸ್ರನಾಮಸ್ತೋತ್ರಂ ನಾರದಪುರಾಣಾಂತರ್ಗತಂ

..ನಾರದಪುರಾಣಾಂತರ್ಗತೇ ಸಕವಚ ಶ್ರೀಲಲಿತಾಸಹಸ್ರನಾಮಸ್ತೋತ್ರಂ ..

ಸನತ್ಕುಮಾರ ಉವಾಚ-

ಅಥಾ ಸಾಮಾವೃತಿಸ್ಥಾನಾಂ ಶಕ್ತೀನಾಂ ಸಮಯೇನ ಚ .

or together ??ಅಥಾಸಾಮಾವೃತಿಸ್ಥಾನಾಂ as ಅಥ ಅಸಾಂ ಆವೃತ್ತಿಸ್ಥಾನಾಂ ಶಕ್ತೀನಾಂ
ನಾಮ್ನಾಂ ಸಹಸ್ರಂ ವಕ್ಷ್ಯಾಮಿ ಗುರುಧ್ಯಾನಪುರಃಸರಂ .. 1..

ನಾಥಾ ನವ ಪ್ರಕಾಶಾದ್ಯಾಃ ಸುಭಗಾಂತಾಃ ಪ್ರಕೀರ್ತಿತಾಃ .
ಭೂಮ್ಯಾದೀನಿ ಶಿವಾಂತಾನಿ ವಿದ್ಧಿ ತತ್ತ್ವಾನಿ ನಾರದ .. 2..

ಗುರುಜನ್ಮಾದಿಪರ್ವಾಣಿ ದರ್ಶಾಂತಾನಿ ಚ ಸಪ್ತ ವೈ .
ಏತಾನಿ ಪ್ರಾಙ್ಮನೋವೃತ್ತ್ಯಾ ಚಿಂತಯೇತ್ಸಾಧಕೋತ್ತಮಃ .. 3..
ಗುರುಸ್ತೋತ್ರಂ ಜಪೇಚ್ಚಾಪಿ ತದ್ಗತೇನಾಂತರಾತ್ಮನಾ .

ನಮಸ್ತೇ ನಾಥ ಭಗವಞ್ಶಿವಾಯ ಗುರುರೂಪಿಣೇ .. 4..
ವಿದ್ಯಾವತಾರಸಂಸಿದ್ಧ್ಯೈ ಸ್ವೀಕೃತಾನೇಕವಿಗ್ರಹ .

ನವಾಯ ನವರೂಪಾಯ ಪರಮಾರ್ಥೈಕರೂಪಿಣೇ .. 5..
ಸರ್ವಾಜ್ಞಾನತಮೋಭೇದಭಾನವೇ ಚಿದ್ಘನಾಯ ತೇ .
ಸ್ವತಂತ್ರಾಯ ದಯಾಕೢಪ್ತವಿಗ್ರಹಾಯ ಶಿವಾತ್ಮನೇ .. 6..
ಪರತಂತ್ರಾಯ ಭಕ್ತಾನಾಂ ಭವ್ಯಾನಾಂ ಭವ್ಯರೂಪಿಣೇ .
ವಿವೇಕಿನಾಂ ವಿವೇಕಾಯ ವಿಮರ್ಶಾಯ ವಿಮರ್ಶಿನಾಂ .. 7..

ಪ್ರಕಾಶಾನಾಂ ಪ್ರಕಾಶಾಯ ಜ್ಞಾನಿನಾಂ ಜ್ಞಾನರೂಪಿಣೇ .
ಪುರಸ್ತಾತ್ಪಾರ್ಶ್ವಯೋಃ ಪೃಷ್ಠೇ ನಮಃ ಕುರ್ಯಾಮುಪರ್ಯಧಃ .. 8..
ಸದಾ ಮಚ್ಚಿತ್ತಸದನೇ ವಿಧೇಹಿ ಭವದಾಸನಂ .

ಇತಿ ಸ್ತುತ್ವಾ ಗುರುಂ ಭಕ್ತ್ಯಾ ಪರಾಂ ದೇವೀಂ ವಿಚಿಂತಯೇತ್ .. 9..

ಗಣೇಶಗ್ರಹನಕ್ಷತ್ರಯೋಗಿನೀರಾಶಿರೂಪಿಣೀಂ .

ದೇವೀಂ ಮಂತ್ರಮಯೀಂ ನೌಮಿಮಾತೃಕಾಪೀಠರೂಪಿಣೀಂ .. 10..

ಪ್ರಣಮಾಮಿಮಹಾದೇವೀಂ ಮಾತೃಕಾಂ ಪರಮೇಶ್ವರೀಂ .

ಕಾಲಹೃಲ್ಲೋಹಲೋಲ್ಲೋಹಕಲಾನಾಶನಕಾರಿಣೀಂ .. 11..

ಯದಕ್ಷರೈಕಮಾತ್ರೇಽಪಿ ಸಂಸಿದ್ಧೇ ಸ್ಪರ್ದ್ಧತೇ ನರಃ .

ರವಿತಾಕ್ಷ್ಯೇಂದುಕಂದರ್ಪೈಃ ಶಂಕರಾನಲವಿಷ್ಣುಭಿಃ .. 12..
ಯದಕ್ಷರಶಶಿಜ್ಯೋತ್ಸ್ನಾಮಂಡಿತಂ ಭುವನತ್ರಯಂ .

ವಂದೇ ಸರ್ವೇಶ್ವರೀಂ ದೇವೀಂ ಮಹಾಶ್ರೀಸಿದ್ಧಮಾತೃಕಾಂ .. 13..

ಯದಕ್ಷರಮಹಾಸೂತ್ರಪ್ರೋತಮೇತಜ್ಜಗತ್ತ್ರಯಂ .

ಬ್ರಹ್ಮಾಂಡಾದಿಕಟಾಹಾಂತಂ ತಾಂ ವಂದೇ ಸಿದ್ಧಮಾತೃಕಾಂ .. 14..

ಯದೇಕಾದಶಮಾಧಾರಂ ಬೀಜಂ ಕೋಣತ್ರಯೋದ್ಭವಂ .

ಬ್ರಹ್ಮಾಂಡಾದಿಕಟಾಹಾಂತಂ ಜಗದದ್ಯಾಪಿ ದೃಶ್ಯತೇ .. 15..
ಅಕಚಾದಿಟತೋನ್ನದ್ಧಪಯಶಾಕ್ಷರವರ್ಗಿಣೀಂ .

ಜ್ಯೇಷ್ಠಾಂಗಬಾಹುಹೃತ್ಕಂಠಕಟಿಪಾದನಿವಾಸಿನೀಂ .. 16..

ನೌಮೀಕಾರಾಕ್ಷರೋದ್ಧಾರಾಂ ಸಾರಾತ್ಸಾರಾಂ ಪರಾತ್ಪರಾಂ .

ಪ್ರಣಮಾಮಿಮಹಾದೇವೀಂ ಪರಮಾನಂದರೂಪಿಣೀಂ .. 17..

ಅಥಾಪಿಯಸ್ಯಾ ಜಾನಂತಿ ನ ಮನಾಗಪಿ ದೇವತಾಃ .
ಕೇಯಂ ಕಸ್ಮಾತ್ಕ್ವ ಕೇನೇತಿ ಸರೂಪಾರೂಪಭಾವನಾಂ .. 18..

ವಂದೇ ತಾಮಹಮಕ್ಷಯ್ಯಾಂ ಕ್ಷಕಾರಾಕ್ಷರರೂಪಿಣೀಂ .

ದೇವೀಂ ಕುಲಕಲೋಲ್ಲೋಲಪ್ರೋಲ್ಲಸಂತೀಂ ಶಿವಾಂ ಪರಾಂ .. 19..

ವರ್ಗಾನುಕ್ರಮಯೋಗೇನಯಸ್ಯಾಖ್ಯೋಮಾಷ್ಟಕಂ ಸ್ಥಿತಂ .

ವಂದೇ ತಾಮಷ್ಟವರ್ಗೋತ್ಥಮಹಾಸಿದ್ಧ್ಯಾದಿಕೇಶ್ವರೀಂ .. 20..

ಕಾಮಪೂರ್ಣಜಕಾರಾಖ್ಯಸುಪೀಠಾಂತರ್ನ್ನಿವಾಸಿನೀಂ .

ಚತುರಾಜ್ಞಾಕೋಶಭೂತಾಂ ನೌಮಿ ಶ್ರೀತ್ರಿಪುರಾಮಹಂ .. 21..

ಏತತ್ಸ್ತೋತ್ರಂ ತು ನಿತ್ಯಾನಾಂ ಯಃ ಪಠೇತ್ಸುಸಮಾಹಿತಃ .
ಪೂಜಾದೌ ತಸ್ಯ ಸರ್ವಾಸ್ತಾ ವರದಾಃ ಸ್ಯುರ್ನ ಸಂಶಯಃ .. 22..
ಅಥ ತೇ ಕವಚಂ ದೇವ್ಯಾ ವಕ್ಷ್ಯೇ ನವರತಾತ್ಮಕಂ .

ಯೇನ ದೇವಾಸುರನರಜಯೀ ಸ್ಯಾತ್ಸಾಧಕಃ ಸದಾ .. 23..

ಸರ್ವತಃ ಸರ್ವದಾಽಽತ್ಮಾನಂ ಲಲಿತಾ ಪಾತು ಸರ್ವಗಾ .

ಕಾಮೇಶೀ ಪುರತಃ ಪಾತು ಭಗಮಾಲೀ ತ್ವನಂತರಂ .. 24..

ದಿಶಂ ಪಾತು ತಥಾ ದಕ್ಷಪಾರ್ಶ್ವಂ ಮೇ ಪಾತು ಸರ್ವದಾ .

ನಿತ್ಯಕ್ಲಿನ್ನಾಥ ಭೇರುಂಡಾ ದಿಶಂ ಮೇ ಪಾತು ಕೌಣಪೀಂ .. 25..

ತಥೈವ ಪಶ್ಚಿಮಂ ಭಾಗಂ ರಕ್ಷತಾದ್ವಹ್ನಿವಾಸಿನೀ .
ಮಹಾವಜ್ರೇಶ್ವರೀ ನಿತ್ಯಾ ವಾಯವ್ಯೇ ಮಾಂ ಸದಾವತು .. 26..
ವಾಮಪಾರ್ಶ್ವಂ ಸದಾ ಪಾತು ಇತೀಮೇಲರಿತಾ ತತಃ .
ಮಾಹೇಶ್ವರೀ ದಿಶಂ ಪಾತು ತ್ವರಿತಂ ಸಿದ್ಧದಾಯಿನೀ .. 27..
ಪಾತು ಮಾಮೂರ್ಧ್ವತಃ ಶಶ್ವದ್ದೇವತಾ ಕುಲಸುಂದರೀ .

ಬೀಜಾ ಶಕ್ತ್ಯುತ್ಥಾಪನಾ ಚ ಸ್ಥೂಲಸೂಕ್ಷ್ಮಪರಾಭಿಧಾ .

ಅಚಿಂತ್ಯಾ ಚಾಪ್ರಮೇಯಾ ಚ ಪೂರ್ಣರೂಪಾ ದುರಾಸದಾ .

